
CONVENIO DE COLABORACION ENTRE A AXENCIA DE TURISMO DE GALICIA E A
ASOCIACION DE VECINOS DE VALBOA PARA A PAVIMENTACION EXTERIOR NA IGREXA
PARROQUIAL DE SANTA MARIA MADANELA DE VALBOA, CONCELLO DE TRABADA

MEMORIA XUSTIFICATIVA

O xerente de Turismo de Galicia

DECLARA:

Que esta Axencia de Turismo de Galicia formalizou coa Asociacién de Vecifios de Valboa
o instrumento convencional arriba referido por un periodo de vixencia que abrangue

dende o dia seguinte da sua sinatura ata o 31 de decembro de 2026.

Que o instrumento convencional ten por obxecto establecer as bases de colaboracion
entre a Axencia de Turismo de Galicia e a Asociacion de Vecifios de Valboa para a
pavimentacion exterior na igrexa parroquial de Santa Maria Madanela de Valboa, concello

de Trabada.

Que existe converxencia de intereses entre as entidades asinantes en orden a

consecucidon obxecto referido.

Que o instrumento convencional que se pretende asinar se fundamenta no seguinte:

Primeiro.- A Axencia de Turismo de Galicia é a entidade da Xunta de Galicia & que lle
corresponde o exercicio, entre outras, das competencias en materia de ordenacion,
promocién, xestion e fomento do turismo.

A Axencia de Turismo de Galicia ten entre os seus obxectivos basicos levar a cabo
acciéns de potenciacion e desenvolvemento do turismo na Comunidade Autéonoma de
Galicia, como un factor de crecemento econdmico, polo que entre as suas prioridades

esta a de contribuir a realizacién de actuaciéns que impliquen conseguir este obxectivo.

Segundo.- A Asociacién de Vecifios de Valboa, con NIF G27406248, é unha organizacién
de natureza asociativa e sen animo de lucro, inscrita no Rexistro Provincial de
Asociacions de Lugo co n°® 2010/13948-1, segundo resolucion do 9 de marzo de 2010.

A Asociacion ten a sta sede no Concello de Trabada, situado na comarca da Marifa
Oriental lucense e moi proximo a costa cantabrica, destaca pola riqueza da sua paisaxe,
0s seus rios, fragas e espazos naturais, asi como polo seu valioso patrimonio histérico e
etnografico. A sla contorna ofrece numerosas posibilidades para a practica do turismo
de natureza, o sendeirismo e as actividades ao aire libre, complementadas cun
importante legado cultural e co atractivo das tradiciéns locais. Todo isto converte a
Trabada nun destino de interese para quen busca experiencias vinculadas ao turismo
sostible, ao medio rural e ao descubrimento da paisaxe e da cultura de Galicia.

Os fins principais da asociacién son:

a.- A organizacion e realizacién de festas, romerias, feiras e mercados.

b.- Fomentar e desenvolver o interese polo patrimonio, en calquera das suas
manifestacions.

c.- Realizar actividades de caracter reivindicativo, cultural, cientifico, educativo,
recreativo, instrutivo, que sen fines lucrativos persiga a recuperacion e proteccién do
noso territorio e dos nosos recursos patrimoniais e culturais cara o exterior.

d.- Promover o coflecemento da historia, cultura, lingua e costumes do noso ambito
territorial.

e.- Fomentar a unidade e solidaridade entre organizacions mediante a participacion
noutras de dmbito superior.

f.- Todos os fines similares a estes que beneficien o dambito territorial no que se

desenvolve a nosa asociacion.

Terceiro.- A Igrexa Parroquial de Santa Maria Madanela de Valboa pertencente a diocese
de Mondofedo-Ferrol. A parroquia sitlase no nordeste do municipio, limitrofe con
Ribadeo e Asturias, e conta con diversos nucleos de poboacién como Biduedo, As
Cabanas, Os Carris, A Corredoira, A Igrexa, Os Pozos, Rego do Galo, Rego Corto, O

Salgueiro, Sequeiro e Vilafernando.

O templo constitue un dos elementos patrimoniais mais representativos da parroquia e

desempefia un importante papel como centro da vida relixiosa e social dos seus

habitantes. Xunto co cemiterio parroquial e o contorno tradicional da aldea da Igrexa,
conforma un conxunto de gran valor histérico e etnografico, testemufia da evolucion do

poboamento rural e das tradicions da comarca da Marifia Oriental lucense.

A igrexa, dedicada a Santa Maria Madanela, conserva a tipoloxia propia da arquitectura
relixiosa rural galega, caracterizada pola sobriedade construtiva e pola integraciéon na
paisaxe. Ademais do seu valor arquitectdnico, continla sendo un espazo de encontro
para a celebracidn das principais festividades parroquiais e para a conservacién das

tradicions relixiosas e culturais da comunidade local.

A Asociacion pretende levar a cabo as obras de mellora e acondicionamento da parcela
situada diante da Igrexa Parroquial de Santa Maria Madanela de Valboa e do acceso ao
cemiterio parroquial, atendendo & demanda dos vecifios e vecifias da parroquia. O
obxectivo é dotar este espazo dun pavimento adecuado que mellore a sua
funcionalidade, accesibilidade e seguridade, xa que constitde un punto de encontro para
a celebracion dos actos relixiosos, das festas patronais e doutras actividades de caracter

social e comunitario.

As actuacions previstas consisten na continuacién da pavimentacién da parcela para
conseguir unha superficie mdis firme, regular e accesible, facilitando o transito de
persoas de todas as idades e condicions, especialmente durante as celebracidns
parroquiais. Asi mesmo, proxéctase a creacién de zonas verdes que contriblan a

integracion paisaxistica do conxunto e melloren a sla estética e confort.

A parcela obxecto da actuacidn situase fronte & fachada principal da igrexa e comprende
0 espazo de acceso ao atrio, asi como a zona anexa que comunica co cemiterio
parroquial. Tratase dun ambito de uso publico moi frecuentado, que presenta
actualmente zonas de terra e pavimentos deteriorados que dificultan o seu uso en

condicidons axeitadas, especialmente en épocas de choiva.

O proxecto contempla a pavimentacion da superficie principal mediante materiais
resistentes e integrados coa contorna, garantindo unha adecuada drenaxe e a
eliminacién das irregularidades existentes. Complementariamente, habilitaranse franxas

de zona verde nos limites da parcela, nas que se procedera a plantacién de arbores

autoctonas e especies vexetais adaptadas ao medio, favorecendo a creacién de espazos

de sombra e descanso para os usuarios.

Igualmente, realizaranse actuacions de acondicionamento da vexetacion existente,
incluindo a limpeza, reposicién e mellora dos elementos arbustivos que delimiten o
recinto, contribuindo @ conservacion da imaxe tradicional do lugar e a posta en valor do

conxunto formado pola igrexa, o cemiterio e o seu espazo exterior.

Con esta actuacion preténdese mellorar a accesibilidade, a seguridade e a
funcionalidade dun espazo de grande importancia para a vida relixiosa, social e cultural
da parroquia de Santa Maria Madanela de Valboa, garantindo a sua conservacion e

adecuacion as necesidades actuais dos seus usuarios.

Cuarto.- A Estratexia de Turismo de Galicia 2030 ten como mision impulsar un turismo
auténtico e sostible. Esta articulase a través de misidns, sendo unha delas a mobilidade,
conectividade turistica e reequilibrio territorial. Unha primeira lifia de traballo incide en
mellorar a percepcion do destino e garantir e facilitar informacion sobre este. En
segundo lugar, o turismo é a grande actividade econdmica capaz de redistribuir riqueza
e facilitar emprego en areas especialmente vulnerables e que afrontan o reto
demografico. A estratexia busca apuntalar o turismo rural cara ao ano 2030, mellorando
a sua planificacién, facilitando investimentos e xerando novas experiencias, mais

atractivas e innovadoras, pero, sobre todo, que reforcen a cultura e a identidade local.

Neste senso cdmpre mellorar os investimentos no turismo rural para manter o rico
patrimonio histdrico ou, con caracter xeral, xerar infraestruturas basicas que melloren a
experiencia turistica. Conseguirase asi non s6 mellorar a accesibilidade a zonas menos
visitadas, senédn que tamén se contribuird a distribuir os fluxos turisticos de maneira

mais equilibrada e fomentarase un turismo responsable e sostible

Concorren, asi, razéns de interese publico que xustifican o outorgamento dunha
subvencion sen que proceda promover a concorrencia publica ao ser a Asociacién a unica
entidade que pode desenvolver a actuacion subvencionada, como cesionaria do inmoble.
A Axencia de Turismo de Galicia entende que é de interese publico colaborara para a

execucion do obxecto antes descrito, co fin de incrementar e favorecer a atencion e

coidado ao peregrino. Este proxecto supon ademais a posta en valor dos recursos
turisticos da zona, o que tamén contribuird a revalorizaciéon do turismo da Comunidade

Auténoma.

Que os intereses converxentes das partes asinantes exclien o animo de lucro, e non
poden satisfacerse axeitadamente mediante a celebracion dun contrato dos
contemplados no Texto Refundido da Lei de Contratos do Sector publico, aprobado na
Lei 9/2017, de 8 de novembro, de Contratos do Sector Publico, pola que se transpoiien,
ao ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, de 26 de febreiro de 2004, ou doutro instrumento alleo &

natureza estritamente convencional.
En atencidn ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso &

sinatura do instrumento convencional que se pretende, con exclusion doutras figuras.

E para que conste, asinase esta memoria, en Santiago de Compostela

O xerente de Turismo de Galicia

Antonio Casas Calvifio

Asinado por: CASAS CALVINO, JOSE ANTONIO

Cargo: Xerente
Data e hora: 02/10/2026 10:51:02

